
ՀՀ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՈՐՈՇՄԱՆ

1. Անհրաժեշտությունը
ՀՀ կառավարության «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքում փոփոխություններ ու լրացումներ, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ ու լրացումներ կատարելու և գնման պայմանագրերում փոփոխություն կատարելու թույլտվություն տալու մասին» որոշման նախագծի ընդունումը անհրաժեշտ է ՀՀ 2021 թվականի պետական բյուջեով նախատեսված 1049 «Ճանապարհային ցանցի բարելավում» ծրագրի «21001 Պետական նշանակության ավտոճանապարհների հիմնանորոգում», ինչպես նաև «21002 Տրանսպորտային օբյեկտների հիմնանորոգում» միջոցառումների կատարումն ապահովվելու նպատակով:

1. Ընթացիկ վիճակը և խնդիրները
ՀՀ կառավարության որոշման նախագծի ընդունումը պայմանավորված է 2020 թվականին կնքված և կատարման ժամկետ սահմանված մինչև 2021 թվականը իրականացվող շինարարական աշխատանքներով` 3.2 մլրդ դրամի չափով: Նախագծով նախատեսված գումարից 2.73 մլրդ դրամն անհրաժեշտ է 2020-2021թթ. փոխանցիկ օբյեկտների շինարարության, տեխնիկական, հեղինակային հսկողության համար, 0.19 մլրդ դրամն անհրաժեշտ է 2020 թվականից անավարտ մնացած օբյեկտների շինարարության, տեխնիկական, հեղինակային հսկողության համար, 0.078 մլրդ դրամն անհրաժեշտ է 2020 թվականին ավարտված, սակայն ընդունող հանձնաժողովի ակտով չընդունված օբյեկտների համար, 0.03 մլրդ դրամն անհրաժեշտ է 2020 թվականին ավարտված, ընդունված, սակայն ամբողջովին չվճարված շինարարական օբյեկտների շինարարության և տեխնիկական հսկողության համար, ինչպես նաև 0.16 մլրդ դրամն անհրաժեշտ է 2020 թվականին կնքված թվով 1 ճանապարհահատվածի շինարարության, տեխնիկական, հեղինակային հսկողության համար ֆինանսական միջոցների նախատեսում (մանրամասն տեղեկատվությունը կցվում է): 
Որոշման նախագծում նշված պայմանագրերի շրջանակներում 2020թ. իրականացված շինարարական աշխատանքների, տեխնիկական և հեղինակային հսկողության ծառայությունների մատուցման համար անհրաժեշտ գումարները պայմանավորված են մի քանի հանգամանքներով՝ մասնավորապես.
Թվով 1 ճանապարհի մասով ավարտված շինարարական օբյեկտը շահագործման ընդունող հանձնաժողովի ակտը հաստատվել է 2020թ. դեկտեմբեր ամսվա վերջում, որի պատճառով կնքված պայմանագրի համաձայն, պայմանագրային գումարի 5 տոկոսը պետք է վճարվի ընդունող հանձնաժողովի ակտի հաստատումից հետո, ինչպես նաև անհրաժեշտ է վճարել թվով 1 ճանապարհի և թվով 1 տրանսպորտային օբյեկտի շինարարության և տեխնիկական հսկողության պայմանագրային գումարներից չվճարված մնացորդը։  
Որոշ ճանապարհների մասով անհրաժեշտ գումարների նախատեսումը պայմանավորված է նրանով, որ դեռևս 2020թ. իրականացված աշխատանքների մի մասը պատվիրատուի կողմից չի ընդունվել՝ ընդունող հանձնաժողովի կողմից արձանագրված թերությունների պատճառով։ Նշված աշխատանքների վերջնական ընդունման համար անհրաժեշտ են ֆինանսական միջոցներ։
Թվով 13 ճանապարհների մասով կնքված պայմանագրերով նախատեսված է աշխատանքները ավարտել 2021թ., այդ իսկ պատճառով անհրաժեշտ են ֆինանսական միջոցներ։
1049 «Ճանապարհային ցանցի բարելավում» ծրագրի «21001 Պետական նշանակության ավտոճանապարհների հիմնանորոգում» միջոցառմամբ լրացուցիչ աշխատանքների անհրաժեշտություն է առաջացել, որով պայմանավորված՝ նախագծով առաջարկվում է լրացուցիչ ֆինանսական միջոցների նախատեսում՝ Մ-9, Մ-1-Թալին-Քարակերտ-Թուրքիայի սահման միջպետական նշանակության ավտոճանապարհի կմ1+300 - կմ3+600 հատվածի հիմնանորոգման աշխատանքների համար լրացուցիչ ֆինանսական միջոցների նախատեսում 19,751.0 հազար ՀՀ դրամի չափով (լրացուցիչ աշխատանքների իրականացման նպատակով ծավալաթերթ-նախահաշվի փոփոխություն), Մ-2, Երևան-Երասխ-Գորիս-Մեղրի-Իրանի սահման միջպետական նշանակության ավտոճանապարհի կմ284+400-կմ289+100 հատվածի հիմնանորոգման աշխատանքների համար լրացուցիչ ֆինանսական միջոցների նախատեսում 21,964.1 հազար ՀՀ դրամի չափով (լրացուցիչ աշխատանքների իրականացման նպատակով ծավալաթերթ-նախահաշվի փոփոխություն), ինչպես նաև Մ-8, Վանաձոր (Մ-6 հատմանկետ) - Դիլիջան միջպետական նշանակության ավտոճանապարհի կմ33+500 - կմ40+000 հատվածի հիմնանորոգման աշխատանքների համար լրացուցիչ ֆինանսական միջոցների նախատեսում 6,882.1 հազար ՀՀ դրամի չափով (լրացուցիչ աշխատանքների իրականացման նպատակով ծավալաթերթ-նախահաշվի փոփոխություն), Հ-46, Մ2-Տաթև-Աղվանի-Մ2 (Սյունիք) հանրապետական նշանակության  ավտոճանապարհի կմ25+000-կմ37+500 հատվածի հիմնանորոգման աշխատանքների համար լրացուցիչ ֆինանսական միջոցների նախատեսում 85,096.7 հազար ՀՀ դրամի չափով (լրացուցիչ աշխատանքների իրականացման նպատակով ծավալաթերթ-նախահաշվի փոփոխություն): 
Վերը նշված լրացուցիչ աշխատանքների իրականացման համար պայմանագրային գումարների ավելացումը չի գերազանցում պայմանագրային ընդհանուր գների տասը տոկոսը: Կից ներկայացվում է համապատասխան հիմնավորող փաստաթղթերը:
Ընդհանուր առմամբ նախագծով նախատեսված հիմնանորոգվող ավտոճանապարհների երկարությունը /կիլոմետր` կմ/` 29.8կմ, որից միջպետական նշանակության ավտոճանապարհներ` 10.67կմ, հանրապետական նշանակության ավտոճանապարհներ` 16.14 կմ և մարզային նշանակության ավտոճանապարհներ` 2.99 կմ:
[bookmark: _GoBack]Միաժամանակ, նախատեսվում է թույլատրել Հայաստանի Հանրապետության տարածքային կառավարման և ենթակառուցվածքների նախարարությանը «Էգիս ինթերնեյշնլ» ընկերություն հետ տեխնիկական հսկողության իրականացման համար կնքված ՏԿԵՆ-ՄԱԾՁԲ-2020/1ՏՀ պայմանագրի 1.1 հավելվածում կատարել փոփոխություն՝ տեխնիկական հսկողության ծառայությունների ցանկից հանելով «Հ-36, Մ4-Իջևան-Նավուր-Բերդ-Այգեպար կմ7+500-ում փլուզված հատվածի վերականգնման աշխատանքներ»-ի նկատմամբ տեխնիկական հսկողության ծառայությունները՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 56-րդ կետի 1-ին ենթակետի պահանջը, նկատի ունենալով, որ նշված օբյեկտի շինարարության համար հայտարարված մրցույթները չեն կայացել՝ մասնակից չլինելու պատճառով, որի արդյունքում տվյալ օբյեկտի մասով  տեխնիկական հսկողության իրակացնման պահանջը դադարել է: Միաժամանակ  Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 56-րդ կետի 1-ին ենթակետի պահանջի չկիրառման հանագամանքը պայմանավորված է նրանով, որ նախագծով առաջարկվում է երկարաձգել «Էգիս ինթերնեյշնլ» ընկերության հետ կնքված պայմանագիրը՝ շինարարական աշխատանքների երկարաձգված ժամկետին համապատասխան, ինչը տեխնիկական հսկողություն իրականացնող կազմակերպության համար առաջացնում է լրացուցիչ ծախս: Կազմակերպությունը համաձայնել է երկարաձգել պայմանագիրը և երկարաձգված ժամկետում մատուցել տեխնիկական հսկողության ծառայություններ՝ միայն Պայմանագրի ընդհանուր գնի անփոփոխ մնալու պայմանով: Հակառակ դեպքում տեխնիկական հսկողություն իրականացնող կազմակերպությունը հրաժարվում է երկարաձգել պայմանագրի ժամկետը, ինչը Պատվիրատուի համար առաջացնում է տեխնիկական հսկողության ծառայությունների ապահովման խնդիր, որը ենթադրում է նոր մրցութային գործընթաց, լրացուցիչ ծախս և ժամանակ: Արդյունքում խաթարվում է սահմանված ժամկետում ողջ շինարարական աշխատանքների կատարման գործընթացը: Խնդրի կարգավորման, շինարակական աշխատանքների անընդհատությունն ապահովելու նպատակով նախագծով առաջարկվում է «Էգիս ինթերնեյշնլ» ընկերություն հետ կնքված պայմանագրում կատարել համապատասխան փոփոխություններ՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 56-րդ կետի 1-ին ենթակետի պահանջը:
Առաջարկում ենք ՀՀ 2021 թվականի պետական բյուջեով նախատեսված 1049 «Ճանապարհային ցանցի բարելավում» ծրագրի «21001 Պետական նշանակության ավտոճանապարհների հիմնանորոգում» և «21002 Տրանսպորտային օբյեկտների հիմնանորոգում» միջոցառումների համար Կառավարության ներքո հաստատված միջոցներից 3.2 մլրդ դրամը հատկացնել Տարածքային կառավարման և ենթակառուցվածքների նախարարությանը 1049 «Ճանապարհային ցանցի բարելավում» ծրագրի «21001 Պետական նշանակության ավտոճանապարհների հիմնանորոգում» և «21002 Տրանսպորտային օբյեկտների հիմնանորոգում» միջոցառումների կատարումն ապահովվելու նպատակով:
2. Տվյալ բնագավառում իրականացվող քաղաքականությունը
	Նախագիծը չի նախատեսում տվյալ բնագավառում իրականացվող գործող քաղաքականության փոփոխություն:
3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Տարածքային կառավարման և ենթակառուցվածքների նախարարության կողմից: Հասարակությունը սույն որոշման նախագծմանը չի մասնակցել:
4. Ակնկալվող արդյունք
Պետական նշանակության ավտոճանապարհների և տրանսպորտային օբյեկտների հիմնանորոգում 
5. Այլ տեղեկություններ (եթե այդպիսիք առկա են)
Սույն որոշման նախագծի ընդունումը ՀՀ 2021 թվականի պետական բյուջեի ծախսերի ավելացում կամ նվազեցում չի նախատեսում:
